
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 2-mart, shanba, 
27 (23.904)-son

Yasama 
samimiyat 
hasad va 

laganbardorlikdan 
boshqa narsa 

emas

KUN
H IKMATI

Viloyat hokimligida turarjoy binolaridagi 
liftlar bilan bog‘liq muammolarga bag‘ish-
langan muhokama bo‘lib o‘tdi. Unda viloyat 
hokimi E.Turdimov Vazirlar Mahkamasining 
2022-yil 12-iyundagi "2021-2027-yillarda 
Respublikadagi ko‘p kvartirali uylarning lift 
uskunalarini ta’mirlash va yangilashga oid 
qo‘shimcha chora-tadbirlar to‘g‘risida"gi 
qaroriga asosan, ko‘p kvartirali uylarda lift 
uskunalarini ta’mirlash va yangilash dastu-
rida ko‘zda tutilgan ishlar yetarlicha amal-
ga oshirilmaganligini misollar bilan tanqid 
qildi. 

Dasturga asosan, 2023-yilda Samarqand shahrida 
ko‘p qavatli uylardagi 40 ta liftni “Yagona buyurtma-
chi xizmati” DUK tomonidan yangisiga almashtirish 
rejalashtirilgan edi, ammo bu bajarilmagan. Tashki-
lot tomonidan tender savdolari o‘tkazilib, pudratchi 
korxonalarga kerakli mablag‘ o‘tkazib berilgan. Biroq 
shartnomada belgilangan vaqt o‘tib ketgan bo‘lsa-
da, hanuzgacha bironta lift rasmiy foydalanishga 
topshirilmagan. Bu holat ko‘p qavatli uylarda yashov-
chilarning haqli e’tirozlariga sabab bo‘layotir. 

Sug‘diyona maskani 56-uyda  quruvchi 
“Sam-Ur-Soxtmon Servis” xususiy korxonasi tomoni-
dan haligacha lift uskunasi o‘rnatilmagan. Shuning-
dek, massivdagi 77-uyda ham “Samplastservis” 
MChJ tomonidan ta’mirlash ishlari o‘z holiga tashlab 
qo‘yilgan, liftlar ham o‘rnatilmagan. Achinarlisi, ikkin-
chi qavatda lift eshiklari texnika xavfsizligi qoidalariga 
amal qilinmagan holda ochiq qoldirilgan. 

Muhokamada turarjoy binolarida o‘rnatilgan va o‘rna-
tilayotgan liftlar uchun viloyat sanoat xavfsizligi inspeksi-
yasidan ham xulosa olinmaganligi ta’kidlab o‘tildi. 

Yig‘ilish yakunida viloyat hokimi ko‘rsatib o‘tilgan 
muammolarni qisqa muddatlarda bartaraf etish yu-
zasidan mutasaddilarga topshiriq berdi va bir oydan 
so‘ng masalaga yana qaytilajagini aytdi. 

Dilmurod TO‘XTAYEV.

Noyob o‘simlik va hayvonot 
turlari saqlanayotgan, o‘ziga 
xos landshaftga ega, qariyb 
2,5 ming gektar maydonni 
egallagan bog‘da keyingi 
paytda daraxtlarning kesili-
shi, yong‘inlar, tadbirkorlar 
tomonidan noqonuniy quri-
lishlar ko‘p kuzatildi. Ush-
bu muammolarga yechim 
topish, hududni ekoturizm 
maskaniga aylantirish maq-
sadida 2022-yilda bog‘ 
O‘rmon xo‘jaligi qo‘mitasi 
va viloyat hokimligi tasar-
rufidan hozirgi Ekologiya, 
atrof-muhitni muhofaza 
qilish va iqlim o‘zgarishi va-
zirligi tasarrufiga o‘tkazildi. 
Xo‘sh, shundan keyin milliy 
bog‘da nimalar o‘zgardi, 
hududni ekoturizm maskani-
ga aylantirish uchun qanday 
ishlar qilindi? 

Zarafshon milliy tabiat bog‘ida bo‘lib, 
ana shu savollarga javob izladik. 

- Bog‘ning umumiy yer maydo-
ni 2426,4 gektar bo‘lib, qo‘riqxona, 
rekreatsiya, xo‘jalik va boshqa maq-
sadlarda foydalanish zonalariga ajratil-
gan, - deydi Zarafshon milliy tabiat 
bog‘i direktori Obidjon Rustamov. 
- Hududdagi volyerda 32 bosh, ochiq 
tabiatda esa "Qizil kitob"ga kiritilgan 
125 bosh Buxoro xonguli bug‘ulari 
ko‘paytirilmoqda. 2018-yilda volyerdagi 
Buxoro bug‘ulari genini yangilash maq-
sadida Qoraqalpog‘iston Respublikasi 
“Quyi-Amudaryo biosfera rezervati”dan 
2 bosh erkak  bug‘u olib kelindi. 
Bog‘da 300 ga yaqin o‘simlik, 200 
turdan ziyod, jumladan, O‘zbekiston 
"Qizil kitobi"ga kiritilgan qushlarning 26 
turi hamda tuyaqush, Amerika lamasi, 
tovus, susarka, oqqush, maymun va 
boshqa jonzotlar ham bor.

Bog‘ hududi yetti bo‘limdan iborat 
bo‘lib, 38 nafar xodimni biriktirgan-
miz. Har bir hududni ikki nafardan 
inspektor nazorat qiladi. Ular zarur 
texnika, qurol-yarog‘ va maxsus ki-
yim-bosh bilan ta’minlangan. Ammo 
bu yerda hal qilini shi kerak bo‘lgan 
bir qator muammolar bor. Jumladan, 
milliy bog‘dagi asosiy muammolardan 
biri suv masalasi. Suv yo‘qligi uchun 

hududdagi daraxtlar qurib qolmoqda. 
Buning ustiga Zarafshon daryosidan 
qum-shag‘allarning qazib olinishi 
oqibatida suv sathi pasayib ketgan, 
natijada baliqlar, daraxtlar, o‘simlik 
va ayrim jonzotlar yo‘qolib ketyapti. 
Shuningdek, bog‘ aholi yashash joyiga 
juda yaqinligi uchun fuqarolarning 
hududga zarari ko‘p tegyapti. Masalan, 
birov o‘tin o‘g‘irlash, mol-qo‘y boqish, 
yana kimdir qush yoki boshqa jonzot-
ni ovlash uchun hududga kiryapti. Bu 
muammolarga barham berish uchun 
hech bo‘lmaganda har bir bo‘limga 
to‘rttadan suv quduqlari chiqarish, 
bog‘ga qarashli 47 kilometr hududni 
setka to‘siqlar bilan o‘rash kerak. 

Viloyat hokimining 2022-yil 
21-dekabrdagi “Zarafshon milliy tabiat 
bog‘i infratuzilmasini tubdan takomil-
lashtirish maqsadida 2023-yilda amalga 
oshiriladigan chora-tadbirlar rejasi”ga 
muvofiq, M-39 xalqaro magistral yo‘li-
dan Zarafshon milliy tabiat bog‘igacha 
bo‘lgan 3,5 kilometr yo‘lni asfalt qilish, 
bog‘ning elektr ta’minotini yaxshilash, 
hududga tabiiy gaz tarmog‘i tortish, 
40 kilometrga setka to‘siqlar o‘rnatish, 
hudud uchun zarur jihozlar olish, "Qizil 
kitob"ga kiritilgan va yo‘qolib ketish 
xavfi ostida turgan hayvonlarni himoya 
qilish maqsadida hududni kengaytirish 
hamda Zarafshon daryosida to‘g‘on 
barpo etish ko‘rsatilgan. Ammo bu ish-
lar oxirigacha yetmagan va ayrimlariga 
hali qo‘l urilgani yo‘q. Xususan, hudud-

da tabiiy gaz tarmog‘i va 1 kilometrga 
setka to‘siqlar tortilgan bo‘lsa, elektr 
simlarini tortish ishlari chala qolgan, 
yo‘lning belgilangan qismiga esa umu-
man asfalt yotqizilmagan.

Milliy bog‘ direktorining ta’kidlashi-
cha, 2020-2022-yillarda hududda 72 na-
far tadbirkor noqonuniy faoliyat olib bor-
ganligi uchun sud qarori bilan obyektlar 
buzilib, tadbirkorlar chiqarib yuborilyapti. 
Shuningdek, bog‘ hududidan ijaraga 
berilgan qishloq xo‘jalik yerlarining shart-
nomasi ham bekor qilinmoqda. Bu ishlar 
to‘liq yakunlansa, hududni ekoturizm 
maskaniga aylanti rish rejalashtirilgan.

Aytish joizki, keyingi paytda milliy 
bog‘ga mahalliy va xorijlik sayyohlar 
oqimi keskin kamayib ketgan va buning 
bir nechta sabablari bor. Birinchidan, 
M-39 xalqaro magistral yo‘lidan bog‘ga 
olib boruvchi qariyb to‘rt kilometr yo‘l 
ta’mirtalab holga kelib qolgan. Ikkinchi-
dan, sayyohlarni kutib olish uchun alohida 
tashrif markazi yo‘q. Uchinchidan, xavf-
sizlik tizimi va jonzotlarning saqlov joyi 
talabga javob bermaydi. To‘rtinchidan, 
sayyohlarning tanovul qilishi va hordiq 
chiqarishi uchun maxsus joylar yo‘q.

-  O‘tgan yil bog‘ga 7 mingdan ortiq 
mahalliy va bor-yo‘g‘i 150 nafar xorijlik 
sayyoh keldi, - deydi Zarafshon milliy 
tabiat bog‘i turizm mutaxassisi Bobo-
sher Meliyev. – Ayni paytda hududda 
xorijlik va mahalliy sayyohlar oqimini 
ko‘paytirish, ularni kutib olish maqsadi-
da tashrif markazi qurilmoqda. Albatta, 

bu maskanni ekoturizmga aylantirish 
uchun yetarli emas. Shu bois hududda 
zooparklar, turizm yo‘laklari tashkil qi-
lish, noqonuniy qurilishlarni to‘liq buzib, 
o‘rniga daraxtlar ekish, sayyohlar 
uchun maxsus joylar tashkil qilish, 
hududda kuzatuv kameralari o‘rnatish 
bo‘yicha takliflar mas’ul tashkilotlar va 
vazirlikkacha yuborilgan.

Bog‘ mas’ullari hududdagi muam-
mo va kamchiliklar hamda milliy bog‘ni 
ekoturizm maskaniga aylantirish 
bo‘yicha o‘z takliflarini bergan. Lekin 
bu ishlar amalda qilinadimi-yo‘qmi, 
mas’ullar milliy tabiat bog‘iga qanchalik 
e’tibor qaratadi, bu bizga qorong‘i.

Darvoqe, Zarafshon milliy tabiat 
bog‘ida 2020-yildan buyon yong‘in 
kuzatiladi. Joriy yil qishning chillasi-
da ham bog‘da yana yong‘in sodir 
bo‘ldi. Ushbu yong‘inning kelib chiqish 
sabablari haqida bog‘ mas’ullaridan 
so‘raganimizda to‘liq ma’lumot berishni 
istashmadi va qaysidir fermer atayin 
qilgani haqida aytishdi. Yaqinda viloyat 
favqulodda vaziyatlar boshqarmasi 
boshlig‘i Ilhom Ismoilov ishtirokidagi 
matbuot anjumanida ham milliy bog‘ 
hududida sodir bo‘lgan yong‘in qasd-
dan amalga oshirilgani ta’kidlandi. 
Holat bo‘yicha jinoyat ishi qo‘zg‘atilib, 
tergov-surishtiruv ishlari davom eta-
yotgani, jarayonni Bosh prokuratura 
nazoratga olgani ma’lum qilindi.

Fazliddin RO‘ZIBOYEV,
“Zarafshon” muxbiri.

1-MARTdan NIMALAR O‘ZGARDI?
Litsenziyalanadigan 
faoliyat va ruxsat 
etish xususiyatiga ega 
hujjatlarning 22 turi bekor 
qilinadi.
Shuningdek, litsenziyalash, 
ruxsat berish va 
xabardor qilish tartib-
taomillari sohasidagi 
huquqbuzarliklarni sodir 
etganlik uchun yuridik 
shaxslarga qo‘llanilgan 
jarima summasi miqdorining 
50 foizi 15 kun ichida, 70 
foizi 30 kun ichida ixtiyoriy 
ravishda to‘langanda, 
huquqbuzar jarimaning 
qolgan qismini to‘lashdan 
ozod etiladi.
Litsenziya yoki ruxsat etish 
xususiyatiga ega hujjatni 
berish jarayonida video 
aloqa vositalari yordamida 
talabgorlarning litsenziya 
va ruxsat etish xususiyatiga 
ega hujjatlar talab va 
shartlariga muvofiqligini 
masofadan turib baholash 

tartibi joriy etiladi.

O‘zbekiston hududiga olib kiriladigan ayrim tovarlar uchun bojxona bojlari undirilmaydi. Bu 
imtiyoz 2026-yil 1-martgacha amalda bo‘ladi. Hujjat bilan 2024-yil 1-martdan 2026-yil 1-martgacha 
tadbirkorlar tomonidan O‘zbekiston hududiga olib kiriladigan o‘xshashi respublikada ishlab 
chiqarilmaydigan quyidagi tovarlar bojxona bojlari to‘lanishidan ozod etiladi:
- mehmonxona va boshqa joylashtirish vositalari, savdo-ko‘ngilochar majmualarini qurish, 
rekonstruksiya qilish va jihozlash uchun asbob-uskunalar, texnika, xomashyo, butlovchi 
buyumlar va ehtiyot qismlar, mebel va inventarlar, qurilish materiallari va boshqa materiallar;
- cho‘milish havzalari (basseyn) va akvaparklar uchun mo‘ljallangan asbob-uskunalar, jihozlar, 
turniketlar, to‘lov-ma’lumot terminallari, videokuzatuv tizimlari, yangi zamonaviy energiya 
tejovchi tizimlar, maxsus suv tozalash filtrlari;
- turizm markazlarida joylashgan zargarlik va oltin mahsulotlari chakana savdosi do‘konlari 
faoliyatini tashkil qilish uchun kerak bo‘ladigan qurilish (rekonstruksiya va modernizatsiya 

qilish) materiallari, asbob-uskunalar va texnologiyalar.

Notarial idoraga kelmasdan, 
shu jumladan, chet eldan 
turib mol-mulkdan foydalanish 
bilan bog‘liq bitimlarni (mulk 
huquqini boshqa shaxsga 
o‘tkazishdan tashqari) elektron 
raqamli imzodan foydalanib, 
videokonferensaloqa orqali 
rasmiylashtirish mumkin bo‘ladi.

Qishloq 
xo‘jaligiga 
mo‘ljallangan 
yer 
uchastkalarini 
ijaraga 
berishda ochiq 
elektron tanlov 
o‘rniga elektron 
onlayn auksion 
savdolari joriy 
etiladi.

Davlat mulkini 
ijaraga berish 
shartnomalari bo‘yicha 
ijara to‘lovlarini 
undirish va ularning 
taqsimoti «E-ijara» 
elektron tizimi orqali 
amalga oshirilishi 
yo‘lga qo‘yiladi.

Oziq-ovqat mahsulotini eksport qiluv-
chilarga moliyaviy resurslar ajratiladi.

Markazlashtirilgan manbalar hisobidan 
moliyalashtiriladigan obyektlarning qu ri-
lishida mahalliy korxonalar tomonidan 
ishlab chiqariladigan lift, eskalator, sanoat 
havo sovitish tizimlari, sanoat isitish 
qozonlari, transformator qurilmalari, 
quyosh suv isitkichlari va panellari, isitish 
radiatorlarining o‘rnatilishi talab etiladi.

Texnik hujjatlarida yoki markirovkasida quyosh 
elementlarining sifat ko‘rsatkichlarini ifodalovchi «A», 
«B», «C» va «D» tegishli sinfi to‘g‘risidagi axborotlar mavjud 
bo‘lmagan quyosh panellarini chetdan olib kirish taqiqlanadi. 
Quyosh panellari texnik jihatdan tartibga solish sohasidagi 
normativ hujjatlar talablariga muvofiqligi tasdiqlanishi 

majburiy bo‘lgan mahsulotlar ro‘yxatiga kiritiladi.

Sport turlari bo‘yicha o‘tkaziladigan 
rasmiy musobaqalar, O‘zbekiston 
chempionati va kubogida ishtirok 
etishi uchun sportchilarning 
mansubligi va ularning malakasini 
identifikatsiya kartalari (ID-karta) 
orqali aniqlash tartibi joriy etiladi.

B2 va undan yuqori xorijiy til bilish darajasiga 
ega bo‘lgan fuqarolar tomonidan tizim boshqaruvi, 
ma’lumotlar bazasi va «bulutli» platformani 
boshqarish, axborot xavfsizligini ta’minlash va 
boshqa talab yuqori bo‘lgan yo‘nalishlarda xalqaro 
IT-sertifikatlarni olish xarajatlarining 100 foiz qismini 

qoplash tizimi yo‘lga qo‘yiladi.

Yangi quriladigan, balandligi yer yuzasidan 12 metrdan 
baland va (yoki) umumiy maydoni 500 kvadrat metrdan 
ortiq bo‘lgan bino va inshootlar, agar ularga tutash 
hududlardagi yerlarning kamida 25 foizi ko‘kalamzorlashtirish 
maydonlariga ajratilmagan va ularda ko‘kalamzorlashtirish 
tadbirlari amalga oshirilmagan taqdirda, davlat qabul 

komissiyasi tomonidan qabul qilinmaydi.

Qishloq xo‘jaligiga 
mo‘ljallangan yer uchastkalari 
ijarachilariga yer uchastkalari 
bo‘yicha o‘z huquq va 
majburiyatlarini boshqa shaxsga 
o‘tkazishga (qayta ijaraga 

berishga) ruxsat etiladi.

LIFT ISHLAMAYDI

Qirqta lift
yangisiga
almashtirilmagan

ZARAFSHON 
MILLIY TABIAT BOG‘Ining 

KEYINGI TAQDIRI 
NIMA BO‘LADI?



2 Samarqandda xorijiy mamlakatlar kapitali 
ishtirokidagi qo‘shma korxonalar soni 556 taga yetdi

2024-yil 2-mart, 
shanba

Institutimizda ta’lim jarayonlari kredit- 
modul tizimi asosida olib boriladi. Tala-
balar uchun haftada besh kunlik o‘qish 
hamda haftaning shanba kunini mus-
taqil o‘zlashtirish kuni deb belgilangan.

Ta’lim dargohida jami 1652 nafar talaba bo‘lib, 
ularga 90 nafardan ortiq professor-o‘qituvchilar dars 
beradi. Shuningdek, 2023-2024-o‘quv yilida 1 nafar 
o‘qituvchi Janubiy Koreya davlatidan, 2 nafar vatan-
dosh o‘qituvchi Germaniya davlatidan ta’lim jarayoni-
ga jalb etildi.

Institut oziq-ovqat xavfsizligi muammolarini 
 yechish, qishloq xo‘jaligi mahsulotlarining sifatini 
oshirish, aholi dasturxoniga meva-sabzavot, poliz 
ekinlarini yetkazish borasida samarali ishlarni amal-
ga oshirmoqda. Olimlarimizning sa’y-harakati bilan 
institutda xorijiy hamkorlar ishtirokida istiqbolli loyi-
halar bajarilmoqda. Masalan, “Samarqandda xurmo 
mevasini quritish orqali qishloq aholisi daromadlarini 
oshirish” mahalliy loyihasi Tokio qishloq xo‘jaligi va 
texnologiyalar universiteti bilan hamkorlikda amalga 
oshirilmoq da. Yaponiya Xalqaro Hamkorlik Agent-
ligi (JICA) tomonidan moliyalashtirilayotgan ushbu 
loyihaning qiymati 100 ming AQSh dollari bo‘lib, 
kelgusida loyiha qiymatini 1 million AQSh dollariga 
yetkazish rejalashtirilgan.

Yurtimizga har yili kartoshka urug‘i chetdan 
kelti riladi, bu esa uning narxi oshirishiga sabab 
bo‘ladi. Kartoshka urug‘ini o‘zimizda  yetishtirish 
borasida amaliy ishlarni bajaryapmiz. Janubiy 
Koreyaning qishloq xo‘jaligi, oziq-ovqat va qish-
loq hududlarini rivojlantirish vazirligi (MAFRA)ning 
mablag‘lari hisobidan qiymati 4,3 million AQSh dol-
larlik “Respublikada kartoshka urug‘chilik tizimini 
rivojlanti rishda kadrlar salohiyatini oshirish” loyihasi 
asosida O‘zbekiston-Koreya kartoshka urug‘chiligi 
markazi o‘z ishini boshladi. Loyiha doirasida  In-vitro 
laboratoriyasi va issiqxonalar qurilishi ishlari davom 
etmoqda.

Shuningdek, “Respublika tuproq-iqlim sharoit-
lariga mos sanoatbop kannabis navlarini tanlash va 
ular asosida yangi navlar yaratish” mavzusidagi 2,3 
milliard so‘mlik hamda “Samarqand bo‘znochi (He-
lichrysum maracandicum Popov ex Kirp) o‘simligini 
urug‘laridan ko‘paytirish va plantatsiyalarni tashkil 
etish” mavzusidagi 1,2 milliard so‘mlik amaliy loyi-
halar bajarilmoqda. 

Institut olimlari tomonidan zararli hasharotlarga 
qarshi kurash borasida ham samarali ishlar olib 
borilyapti. Masalan, Qishloq xo‘jaligi vazirligi tashab-
busi bilan EU-AGRIN: Qishloq xo‘jaligi va oziq-ovqat 
sektorining yashil iqtisodiyotga inklyu ziv o‘tishini 
qo‘llab-quvvatlash va iqlimga yo‘naltirilgan qishloq 
xo‘jaligi bilimlari va innovatsion tizimini rivojlantirish 
loyihasi doirasida innovatsion guruhlar tashkil qilinib, 
qiymati 411 million so‘mlik “Ekinlar uchun zararli 

hasharot - Oqqanot (Aleyrodidae)ga qarshi biologik 
kurash” mavzusidagi loyiha bajarilmoqda.

Institutda ilmiy va innovatsion faoliyat samara-
dorligini oshirish hamda ishlab chiqarish va xizmat 
ko‘rsatish sohalari bilan integratsiyani mustahkam-
lash maqsadida O‘zbekiston-Koreya kartoshka 
urug‘chiligi markazi, Paxtachilik ilmiy markazi, Bioiqti-
sodiyot markazi, CARIS Samarqand innovatsion ta’lim 
va qishloq xo‘jaligi islohotlari tadqiqotlari markazi va 
IT-inkubatsiya markazi tashkil etildi.

Talabalarimizning ham yutuqlari talaygina. Joriy 
yilda 3 nafar talabamiz Qishloq xo‘jaligi vazirligi 
stipendiyasi tanlovi g‘olibi bo‘ldi. Shuning dek, iqti-
sodiyot va boshqaruv fakulteti buxgalteriya hisobi va 
audit (qishloq xo‘jaligida) yo‘nalishi 4-bosqich talaba-
si Rahmatulla Abdumalikov O‘zbekiston Respublikasi 
Prezidenti stipendiyasi hamda iqtisodiyot (qishloq 
xo‘jaligida) yo‘nalishi 3-bosqich talabasi Damirjon 
Alimov Islom Karimov nomidagi davlat stipendiyasiga 
loyiq ko‘rildi. Bundan tashqari, joriy yilda bakalavriat 
va magistratura talabalari orasidan 11 nafari tanlov 
asosida rektor stipendiyasini qo‘lga kiritdi. 

Qishloq xo‘jaligi vazirligi tizimidagi oliy ta’lim 
muassasalarining talabalari o‘rtasida jamoamiz 
“Yoshlar va innovatsion qishloq xo‘jaligi” ko‘rik-tan-
lovida faxrli 3-o‘rinni qo‘lga kiritdi. Viloyat hokimi 
tashabbusi bilan tashkil etilgan “Yoshlarning inno-
vatsion hamda startap loyihalarini qo‘llab-quvvatlash 
dasturi” tanlovida 2 nafar talabaning loyihasi 76 
million so‘mga moliyalashtirildi.

Joriy yil boshidan buyon jami 15 ta xorijiy oliy 
ta’lim va ilmiy tadqiqot muassasalari bilan o‘quv va 
ilmiy sohada hamkorlik o‘rnatildi. Germaniya, Tur-
kiya, Buyuk Britaniya, AQSh, Finlandiya, Vengriya, 

Irlandiya, Qozog‘iston, Portugaliya, Xitoy kabi dav-
latlarning OTMlari bilan oliy ta’lim tizimiga oid xalqaro 
loyihalari ni amalga oshirish, professor-o‘qituvchilar 
va talabalar mobilligi dasturini joriy qilish bo‘yicha 
muzokaralar olib borilib, kelishuvlarga erishildi.

Talabalarning xorijda stajirovka va kasbiy mala-
kasini oshirishi bo‘yicha Germaniyaning bir qator 
tashkilotlari hamda Buyuk Britaniyaning “HOPS 
LABOUR SOLUTIONS LIMITED” kompaniyasi bilan 
hamkorlik yo‘lga qo‘yildi. 

Joriy yilda xorijdagi turli hamkor oliy ta’lim va 
ilmiy-tadqiqot muassasalarining 28 tasidan vakillar 
hamkorlik o‘rnatish, malaka oshirish va turli loyihalar 
bo‘yicha tajriba almashish uchun institutimizga tashrif 
buyurdi.

Institutning 20 nafar profesor-o‘qituvchilari ham-
da 10 nafardan ortiq doktorantlar malaka oshirish, 
stajirovka o‘tash va ilmiy tadqiqot ishlarini olib borish 
maqsadida dunyoning turli nufuzli oliy ta’lim va ilmiy- 
tadqiqot muassasalariga yuborildi. Shu bilan birga 26 
nafar talaba yozda Germaniya va Angliyaning qishloq 
xo‘jalik tashkilotlarida ishlab chiqarish amaliyotini 
o‘tab qaytdi.

Institutimiz professor-o‘qituvchilari, olimlari ilm-fan 
rivoji yo‘lida hali istiqbolli ilmiy ishlarni hayotga tatbiq 
etadi va mamlakatimiz rivojiga o‘z hissasini qo‘shadi. 
Bu borada yoshlarga ta’lim-tarbiya berish, ularni 
jahon standartlariga mos yetuk mutaxassislar etib 
tarbiyalash yo‘lida ham reja va maqsadlarimiz yaqin 
kelajakda o‘z samarasini beradi.  

Shavkat HASANOV,
Samarqand agroinnovatsiyalar va tadqiqotlar 

instituti rektori, iqtisodiyot fanlari doktori, 
professor.

Bolaligim Qo‘shrabotda o‘tgan. 
Oddiy ishchi oilasida tug‘ilib o‘sdim. 
Ilk bor maktabga qadam qo‘yganimda 
birinchi o‘qituvchimiz Nodira O‘tamali-
yevaga havas qilib, ustoz bo‘lishni 
orzu qilganman. Nodira opa vaqtning 
qadriga yetib, o‘qib, izlangan bolaning 
kelajagi porloq bo‘lishini takror-takror 
qulog‘imizga quyardi. Sinfimizdagi bo-
lalarning deyarli barchasi uy vazifasini 
bajarib kelardi.

- Darsdan keyin uyga borib, vazi-
fani bajargach, qolgan vaqtni o‘yinga 
sarflash yaramaydi, - der edi ustoz. 
– Ertak kitoblar o‘qish, she’rlar yod 
olish kerak. O‘tilgan darslarni munta-
zam  takrorlab turish lozim. Bu xoti-
raning kuchayishiga, dunyoqarashning 
yuksali shiga xizmat qiladi. 

O‘sha paytda “xotira”, “dunyoqa-
rash” degan so‘zlarni to‘liq tushunib 
yetmagan bo‘lsam-da, ustozning nasi-
hatlariga amal qilganman.

5-sinfda ingliz tilidan dars bera 
boshlagan Ulmonoy Musulmonova us-
toz bo‘lish orzuimning amalga oshishi-
ga sababchi bo‘ldi. Maktabning 9-sin-
fini bitirgunimcha ingliz tilidan nimalarni 
o‘rganish kerak bo‘lsa, barchasini 
o‘rgatdi. Bu kelajakda oladigan bilim-
larimning mustahkam poydevori bo‘ldi, 
desam mubolag‘a bo‘lmaydi. 

Maktabni bitirib, Samarqand iqti-
sodiyot va servis instituti qoshidagi 
akademik litseyda o‘qishni davom 
ettirdim. Shaharga kelib, bilimli yosh-
larga havas qildim. Ammo maktabda 
va litseyda olgan bilimlarim oldimga 
qo‘ygan maqsadimga erishish, xorijda-
gi nufuzli oliy ta’lim muassasalaridan 
biriga o‘qishga kirish uchun yetarli 
emasligini anglab yetdim. Qo‘shimcha 
to‘garakka qatnashim kerak edi. Bu 
borada menga Samarqand davlat chet 
tillar instituti o‘qituvchisi Parviz Ismatul-
layev ustozlik qildi. 

Kamroq uxlab, ko‘proq o‘qidim. 
Ustoz bergan vazifalarni ortig‘i bilan 

bajarib, o‘tilganlarni takrorlab bora-
verdim. 10 oy davomida qo‘shimcha 
to‘garakka qatnab, litseyda 2-bosqich-
ni tugatar chog‘imda IELTS sertifikati 
uchun imtihon topshirdim va 8,0 ballni 
qo‘lga kiritdim.

Dunyoning nufuzli xalqaro univer-
sitetlariga hujjat topshirishga urin-
ganman. Bu borada menga hech kim 
yo‘l-yo‘riq ko‘rsatmadi. Izlab, izlanib 
natijalarga erisha boshlaganman. 
Amerika, Janubiy Koreya va Germani-
yaning bittadan oliy ta’lim muassasasi-
ga to‘lov shartnoma asosida, shuning-
dek, Janubiy Koreyaning xususiy 
oliy o‘quv yurti “Solbridge” xalqaro 
biznes maktabi hamda Toshkentdagi 
“Westminster” xalqaro universitetiga 
grant asosida o‘qish imkoniyatiga ega 
bo‘ldim. 

Tanlovim Koreyaning “Solbridge” 
xalqaro biznes maktabi bo‘ldi. Ammo 
ota-onam olisda o‘qishim uchun av-
valiga qarshi chiqdi. Birinchidan ular-
ning kenja farzandi bo‘lganim uchun, 
ikkinchidan, o‘sha paytda oilamizdagi 
iqtisodiy qiyinchiliklar to‘siq bo‘lardi. 
Otam ishsizlik muammosidan endigi-
na qutulib, bozorda u-bu narsa sotish 
bilan shug‘ullanishni boshlagandi. 
Onam esa boshlang‘ich sinf o‘qituv-

chisi bo‘lib, oylik maoshi ro‘zg‘or-
dan ortmasdi. Dunyodagi shartnoma 
to‘lovi miqdori eng yuqori bo‘lgan 
universitetlardan birida grant asosi-
da o‘qish bu katta imkoniyat. Undan 
unumli foydalanib qolishim kerakligini 
ota-onamga tushuntirdim. Nihoyat, ular 
qarindoshlardan qarz olib bo‘lsa ham 
meni Koreyaga yuborishga qaror qildi. 
Qo‘limga samolyotga chipta sotib olish 
va yashashim uchun ozroq pul berib, 
duo qilib, kuzatib qo‘yishdi. 

O‘qish davomida 55 davlatdan kel-
gan iqtidorli yoshlar bilan do‘stlash-
dim, fikr almashdim. Ota- onamning 
yuzini yorug‘ qilish, ular ning orzularini 
ro‘yobga chiqarish, biz, farzandlar 
uchun chekkan azoblarini unuttirish 
uchun ham yaxshi o‘qishga harakat 
qildim. Shu intilishim bilan koreya-
lik ustozlarning ham ko‘nglidan joy 
oldim. 

Onamni ko‘p sog‘intirmadim ham. 
Karantin sabab orada 2 yilga yaqin 
vaqtni O‘zbekistonda, darslarga onlayn 
qatnashib o‘tkazdim. Shu bilan birga 
Toshkentdagi nufuzli xalqaro tashkilot-
lar va xususiy ta’lim muassasalarida 
ishladim. O‘tgan yil o‘qishni muvaffaqi-
yatli tamomlab, Samarqandga qayt-
dim. O‘zim tug‘ilib o‘sgan, ta’lim olgan 
joyda yoshlarga bilim berishga harakat 
qilyapman. 

Bugungi kunda Samarqand 
shahridagi o‘quv markazlaridan biri-
da dars beryapman. Shu bilan birga 
dam olish kunlari ustozim Ulmonoy 
Musul monovaning taklifiga binoan 
Qo‘shrabot tumani markazi va unga ya-
qin hududlarda joylashgan maktablar-
ning ingliz tili fani o‘qituvchilari uchun 
mahorat darslari o‘tyapman va bu ham 
yaxshi natija beryapti. Kelgusida aynan 
qishloq yoshlariga ta’lim-tarbiya be-
radigan ustozlar uchun bunday ma-
horat darslarini ko‘proq tashkil etishni 
maqsad qilganman.

Ayni damda dunyoning eng nufuzli 
oliy o‘quv yurtlaridan birida magistra-
tura yo‘nalishida ta’lim olish uchun 
tayyorgarlikni boshlab yubordim. 

Oxunjon OLIMOV.

O‘zlashtirilayotgan 
to‘g‘ridan-to‘g‘ri xorijiy 
investitsiyalarning 58 foizi 
Xitoy, 15 foizi Turkiya,  
9 foizi Kipr, 7 foizi Bir-
lashgan Arab Amirliklari, 
6 foizi rossiyalik inves-
torlar hissasiga to‘g‘ri 
kelmoqda. Shuningdek, 
xorijiy mamlakatlar kapi-
tali ishtirokida qo‘shma 
korxonalar soni 2017-yil-
da 280 ta bo‘lgan bo‘lsa, 
2023-yil yakuniga kelib 
556 taga yetdi.

Bu natijalar albatta, 
eksport ko‘rsatkichlari-
ning ham ortishiga zamin 
yaratadi. Raqamlarga 
qaraydigan bo‘lsak, 
2019-2023-yillarda ek-
sport ko‘rsatkichi jami 
2,2 milliard dollarni tash-
kil qildi. Shundan, sanoat 
mahsulotlari 1,5 milliard 
dollar va meva-sabzavot 
mahsulotlari 748,6 mil-
lion dollarga yetdi. 

Viloyatdagi 590 ta 
korxona tomonidan 656 
turdagi (TIF TN kod 
bo‘yicha) mahsulotlar 60 
ta xorijiy davlatga eks-
port qilinmoqda.  
Eksport salohiyatini 
yanada oshirish va ja-
hon bozorlariga tanitish 
uchun viloyatdagi 24 ta 
eksportyor korxonaning 
xalqaro ko‘rgazma va 
yarmarkalarda ishtirok 
etishi ta’minlandi. 

Buning natijasida 
eksport geografiyasi 
kengaydi. Jumladan, 
Vetnam, Meksika, Kana-
da, Marokash, Angliya 
davlatlariga viloyatimizda 
ishlab chiqarilgan mah-
sulotlar eksporti yo‘lga 
qo‘yildi.  

2019-2023-yillarda 
viloyatda qiymati 56,5 
trillion so‘mga teng  7 186 

ta investitsiya loyihasi ish-
ga tushirilib, 79,1 ming-
dan ziyod yangi ish o‘rni 
yaratildi. 

2024-yilda iqtisodiy 
rivojlanish va xorijiy sar-
moya jalb qilish borasi-
da bir qator ustuvor 
vazifalar belgilangan. 
Jumladan, 64 ta loyihani 
amalga  oshirish doirasi-
da jami 1,2 milliard 
dollarlik to‘g‘ridan-to‘g‘ri 
xorijiy investitsiya va xo-
rijiy kreditlar o‘zlashtirildi.

Eksport hajmini 900 
million dollarga yetkazish 
va 2023-yilga nisbatan 
154 foiz o‘sishni ta’min-
lash bo‘yicha aniq 
manzilli chora-tadbirlar 
belgilab olingan. 

Viloyatdagi korxo-
nalar bilan manzilli ishlar 
tashkil qilinib, 50 dan 
ortiq yangi korxona 
eksport faoliyatiga jalb 
qilinishi natijasida 10 
dan ziyod yangi turda-
gi mahsulotlarni xorijga 
sotish imkoniyati yarati-
ladi. Jumladan, sement, 
armatura, jiyda, santex-
nika fitinglari, prut va 
kollektorlar, mis kabel-
lari, tovuq panjasi hamda 
o‘simliklarni kimyoviy 
himoyalash vositalari 
eksportga chiqarilib, 
ularning hajmi 20 million 
dollarga yetkaziladi.

Investitsiya dasturlari 
doirasida qiymati 2,2 
milliard dollarlik 1300 ta 
loyihani ishga tushirish 
hisobiga 24704 ta yangi 
ish o‘rni yaratish re-
jalashtirilgan.

Sheroz SOBIROV, 
viloyat investitsiyalar, 

sanoat va savdo  
boshqarmasi 

boshlig‘ining birinchi 
o‘rinbosari.

Viloyatimizda to‘g‘ridan-to‘g‘ri xorijiy in-
vestitsiyalar va kreditlarni o‘zlashtirish 
hajmi yil sayin oshib bormoqda. Jumladan, 
2019-2023-yillarda 1820 million dollar 
to‘g‘ridan-to‘g‘ri xorijiy investitsiyalar 
o‘zlashtirilgan. Jalb qilingan sarmoya hajmi 
2019-yilda 214,1 million dollarni tashkil 
etgan bo‘lsa, 2023-yilda bu ko‘rsatkich 
632,1 million dollarga yetdi.

Samarqandga 
qaysi davlat 
ko‘proq sarmoya 
kirityapti?

Talabalarimiz loyihalari 
moliyalashtirilmoqda

Qiyinchiliklar xorijda 
o‘qishimga to‘sqinlik qilolmadi

Inson bolaligida ko‘p narsani orzu qiladi. Orzu xayolda qolib 
ketmasligi uchun unga yetishishni maqsad qilish kerak. Buning 
uchun esa tinimsiz harakat va mehnat talab qilinadi. 

NARPAYDA GAZ 
PORSHENLI ELEKTR 
STANSIYASI QURILADI

Stansiyaning quvvati 200 MVt 
bo‘lishi rejalashtirilmoqda.

Shuningdek, Investitsiya dasturida 
Samarqand shahrida markazlashgan 
issiqlik ta’minoti tizimini rekonstruksi-
ya qilish belgilangan.

Shahardagi suv ta’minoti tizimlari 
va yo‘l tarmoqlarini modernizatsiya 
qilish ko‘zda tutilgan.

Bundan tashqari, Kattaqo‘rg‘on 
shahrida ichimlik hamda oqova suv 
tizimlari rekonstruksiya qilinadi.

Dasturga ko‘ra, Samarqand shahri 
uchun 100 ta elektrobus xarid qilinib, 

infratuzilma yaratiladi.

661 TA 
KO‘CHMAS MULK 
«SNOS» QILINADI

Bundan viloyatda keng 
ko‘lamda qurilish va obodon-
lashtirish ishlarini davom 
ettirish ko‘zlangan.

Imom Buxoriy majmuasi atrofidagi 
hududlarni obodonlashtirish uchun 
121 ta, Abu Dabi taraqqiyot jamg‘ar-
masi ishtirokida Samarqand shahrida 
ko‘prik, tunnel va avtomobil yo‘llari 
qurilishi uchun 540 ta ko‘chmas mulk 
obyekti joylashgan yer uchastka-
lari kompensatsiya evaziga jamoat 
ehtiyoj lari uchun olinadi.

Bu boradagi taklif Vazirlar Mahka-
masi tomonidan ma’qullangan.

Viloyat statistika 
boshqarmasi ma'lumotiga 

ko‘ra, 2024-yilning yanvar oyida 
viloyatdagi uyushmagan savdo 
tovar aylanmasi 240,0 milliard 

so‘mni tashkil etib, 2023-yilning 
yanvar oyiga nisbatan 131,1 

foizni tashkil etdi. 
Shu jumladan, dehqon 

bozorlarida savdo faoliyati 
bilan shug‘ullanuvchi jismoniy 
shaxslarning uy xo‘jaliklarida 
yetishtirilgan mahsulotlarini 

sotish hajmi 89,6 milliard 
so‘mni, chorva mollari va 

parrandalar sotuvchi jismoniy 
shaxslarning savdo aylanmasi 

hajmi 150,4 milliard so‘mga 
yetgan.

DA’VOLAR BO‘LSA…
Payariq tumanida xususiy amaliyot 

bilan shug‘ullanuvchi notarius Ortiqbo-
yev Aziz Azamatovich notarial idorasida 
marhum Abdazov Damir Akbarovichga 
(2023-yil 10-sentabrda vafot etgan) 
tegishli mol-mulk uchun meros ishi  
ochilgan. Shu munosabat bilan me-
rosxo‘rlarning Ortiqboyev Aziz Azama-
tovich notarial idorasiga murojaat etish-
larini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 73-uy.

* * *
Payariq tumanida xususiy amaliy-

ot bilan shug‘ullanuvchi notarius Or-
tiqboyev Aziz Azamatovich notarial 
idorasida marhum Abbasov Xikmatulla 
Burxanovichga (2021-yil 14-avgustda 
vafot etgan) tegishli mol-mulk uchun 
meros ishi  ochilgan. Shu munosabat 
bilan merosxo‘rlarning Ortiqboyev Aziz 
Azamatovich notarial idorasiga murojaat 
etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 73-uy.

* * *
Samarqand shahrida xususiy amaliyot 

bilan shug‘ullanuvchi notarius Yusupova 
Dilsura Hasanovna notarial idorasida 
marhum Davronov Amri Baxromovichga 
(2021-yil 29-aprelda vafot etgan) tegishli 
mol-mulk uchun meros ishi ochilmoqda. 

Shu munosabat bilan merosxo‘rlarning 
Yusupova Dilsura Hasanovna notarial 
idorasiga murojaat etishlarini so‘raymiz.

Manzil: Samarqand shahri Abdu-
rahmon Jomiy ko‘chasi, 64-uy.

* * *
Samarqand shahrida xususiy amali-

yot bilan shug‘ullanuvchi notarius Jo‘ra-
yev Kamoliddin Muhiddinovich notarial 
idorasida marhum Mastonov Sharif Bax-
ronovichga (2023-yil 23-yanvarda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Jo‘rayev Kamoliddin 
Muhiddinovich notarial idorasiga mu-
rojaat etishlarini so‘raymiz.

Manzil:  Samarqand shahri 
O‘zbekis ton ko‘chasi, 35-uy.

* * *
Samarqand shahrida xususiy amaliyot 

bilan shug‘ullanuvchi notarius Tursunov 
Suhrob Berdiqulovich notarial idorasida 
marhum Atabayeva Muminaga (2023-yil 
7-yanvarda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Tursunov Suhrob Berdiqulovich notarial 
idorasiga murojaat etishlarini so‘raymiz.

Manzil: Samarqand shahri Beruniy 
ko‘chasi, 200-uy, 3-xona.

* * *
Samarqand shahrida xususiy amaliyot 

bilan shug‘ullanuvchi notarius Qodirova 

Mavluda Turanboyevna notarial idorasi-
da marhum Djamolov Shodikul Badrid-
dinovichga (2023-yil 31-iyulda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Qodirova Mavluda Tu-
ranboyevna notarial idorasiga murojaat 
etishlarini so‘raymiz.

Manzil: Samarqand shahri Farhod 
ko‘chasi, 34-uy.

* * *
Toyloq tumanida xususiy amaliyot 

bilan shug‘ullanuvchi notarius Hasa-
nov Aloviddin G‘iyosiddin o‘g‘li notarial 
idorasida marhum Kadirov Abduvosi 
Rustamovichga (2018-yil 10-mayda 
vafot etgan) tegishli mol-mulk uchun 
meros ishi ochilmoqda. Shu munosabat 
bilan merosxo‘rlarning Hasanov Alovid-
din G‘iyosiddin o‘g‘li notarial idorasiga 
murojaat etishlarini so‘raymiz.

Manzil: Toyloq tumani Toyloq sha-
harchasi.

O‘zbekiston sog‘liqni saqlash xodim-
lari kasaba uyushmasi viloyat kengashi 
Samarqand tumani tibbiyot birlashmasi 
kasaba uyushma qo‘mitasi raisi Salim 
Xudoynazarovga otasi

Isoqul XUDOYNAZAROVning
vafoti munosabati bilan ta‘ziya izhor 
etadi.

Viloyat sog‘liqni saqlash tizimida 
53 yil samarali mehnat qilgan, so‘ng-
gi 47 yil davomida viloyat qon quyish 
markazida fidoyilik ko‘rsatib ishlagan  
shifokor Gulsara Abdullayeva 77 yoshi-
da vafot etdi.

Gulsara Abdullayeva 1947-yilda 
Samarqand shahrida tug‘ilib voya-
ga yetdi. O‘rta maktabni tugatgach, 
shifokor bo‘lish maqsadida Samarqand 
davlat tibbiyot institutiga o‘qishga kir-
di. 1971-yilda oliygohni tamomlagach, 
shifokorlar kam bo‘lgan Qoraqalpog‘is-
ton Respublikasiga yo‘llanma oldi. Dastlab mehnat 
faoliyatini Nukus shahar markaziy shifoxonasida 
akusher-ginekologlikdan boshladi. 1972-1976-yil-
larda mazkur shifoxonaning tug‘uruqxona bo‘limi-
ga mudirlik qildi. Oila qurgach, 1977-yilda jonajon 
shahriga qaytib keldi. Dastlab Samarqand viloyat 
qon quyish stansiyasida sayyor guruh shifokori 
bo‘lib ishladi. 1981-yildan boshlab to bugungi kun-
gacha stansiyaning qon tayyorlash bo‘limi boshlig‘i 
vazifasida faoliyat ko‘rsatib kelayotgan edi.

Gulsara Abdullayeva qaerda ishlamasin, be-
morlar dardiga darmon bo‘ldi. O‘lim to‘shagida 
yotgan minglab bemorlar hayotini saqlab qol-
ish uchun eng zarur bo‘lgan qon mahsulotlarini 
to‘plashda jonbozlik ko‘rsatdi. U rahbarlik qilgan 
bo‘lim mutaxassislari yiliga yuzlab donorlarni jalb 
qilib, ezgu ishlari uchun sharoit yaratib berishardi. 

Tajribali shifokor G.Abdullayeva 
el salomatligi yo‘lida qilgan ko‘p yil-
lik fidoyi mehnati uchun bir necha 
bor viloyat hokimligi, viloyat sog‘liqni 
saqlash boshqarmasi hamda viloyat 
qon quyish stansiyasi ma'muriyatining 
faxriy yorliqlari bilan taqdirlangan. 

Gulsara opaning turmush o‘rtog‘i 
ham shifokor edi. Ular bir qiz, ikki 
o‘g‘ilni tarbiyalab voyaga yetkazishdi. 
O‘g‘li hamda qizlari ota-onasi izidan 
borib, shifokorlik kasbini tanlashdi. 

Samarqand shahridagi Kaftarxona 
mahallasi ahli Abdullayevlarni yaxshi bilishadi. 
Chunki bu oilaning mahalladagi har bir xonadonga 
yordami tekkan. Kimnidir qon bosimi ko‘tarilgan-
da, yosh bolasi yoki nabirasining tobi qochganda 
Abdullaevlar doimo birinchi yordam ko‘rsatib kel-
gan. Ularning eshigi kechayu kunduz doim ochiq. 
Mazkur oila guzardagi har bir to‘y-ma'rakaning 
boshida turadi. Gulsara opaning o‘zi mahalladagi 
bir qator kam ta'minlangan oilalarga moddiy va 
ma'naviy yordam ko‘rsatib kelardi.   

Umrini shifokorlikka bag‘ishlagan jonkuyar 
ustoz Gulsara Abdullayevaning xotirasi farzand-
lari, shogirdlari va hamkasblari xotirasida abadiy 
saqlanadi. 

VILOYAT SOG‘LIQNI SAQLASH
BOSHQARMASI VA VILOYAT QON

QUYISH STANSIYASI JAMOASI.

Gulsara ABDULLAYEVA

Ma’lumotlarga ko‘ra, 2023-yilda viloyatimizda 
2223 holatda 602 gektar yer o‘zboshimchalik 
bilan egallab olingan. Bu 600 ga yaqin fut-
bol maydoni degani. Xo‘sh, bunday qonun-
buzarliklar qanday aniqlanyapti? E’tibordan 
chetda qoladigan holatlar ham bo‘ladimi? Shu 
va boshqa savollarga "E-yer nazorat" AAT 
dasturi ning taqdimotiga bag‘ishlangan tadbir-
da javob oldik.

— Prezidentimizning 2020-yil 7-sentabrdagi “Yer hisobi va 
davlat kadastrlarini yuritish tizimini tubdan takomillashtirish 
chora-tadbirlari to‘g‘risida” farmoni asosida ishlab chiqilgan 
mazkur axborot tizimi doimiy takomillashtirib borilmoqda, - 
deydi Kadastr agentligi viloyat boshqarmasi yer va kadastr 
nazorati shu’basi bosh mutaxassisi X.Berdiqulov. – Hozir u 
Ichki ishlar vazirligining “E-ma’muriy ish” axborot tizimi bilan 
integratsiya qilingan. Ya’ni, endi inspektorlarimizga maxsus 
planshetlar beriladi va ular mazkur qurilma orqali qonunbu-
zarlarning shaxsiga aniqlik kiritishi, ma’muriy bayonnomani 
rasmiylashtirishi mumkin bo‘ladi. Bugungacha barcha hujjat-
lashtirish ishlari qog‘ozda amalga oshirilib, ko‘p ovoragar-
chilikka sabab bo‘lgan.

"E-yer nazorat" AAT dasturi yordamida ortiqcha qog‘oz-
bozlikka chek qo‘yilib, huquqbuzarlikni bartaraf etish mudda-
ti qisqardi va idoralararo hujjat almashish tezkorligi oshirildi. 
U shuningdek, mutaxassislarga yer holatini kosmik suratlar 
yordamida nazorat qilib borish, noqonuniy qurilish yoki qu-
rilishdagi qonunbuzarliklarni erta aniqlash imkonini beradi. 
Soddaroq qilib aytganda, endi aksiya yoki boshqa huquqiy 
yengillik umidida yerni noqonuniy egallagan, unda inshoot 
qurib, ota-bobomdan qolgan, deya iddao qiladiganlarning 
nayrangi o‘tmaydi. Tizim yerning bir necha o‘n yillik holatini 
ko‘rsatishi mumkin.

— Aksariyat qonunbuzarlar bu qilmishi uchun javob-
garlik borligini o‘ylab ham ko‘rmagan, - deydi X.Berdiqu-
lov. – Ammo Ma’muriy javobgarlik to‘g‘risidagi kodeksning 
60-moddasida yer uchastkalarini o‘zboshimchalik bilan 
egallab olish, shu jumladan, ushbu yer uchastkalaridan foy-
dalanish fuqarolarga bazaviy hisoblash miqdorining yigirma 
besh baravari, mansabdor shaxslarga esa ellik baravari 
miqdorida jarima solishga sabab bo‘lishi ko‘rsatilgan. Agar 
siz o‘zingizga tegishli bo‘lmagan yerda qurilish ishlarini amal-
ga oshirsangiz, BHMning bir yuz ellik baravari miqdorida, 
mansabdor shaxslar uch yuz baravari miqdorida jarima 
to‘lashingizga to‘g‘ri keladi. O‘tgan yili inspektorlarimiz to-
monidan belgilangan jarima choralari 26,132 milliard so‘mni 
tashkil etgan. 

Tadbirda Kadastr agentligi kartografiya davlat ilmiy-ish-
lab chiqarish korxonasi va geinnovatsiya davlat unitar 
korxonasi mutaxassislari tomonidan maktab va maktabga-
cha ta’lim uchun ishlab chiqilgan interaktiv xarita taqdimoti 
ham bo‘lib o‘tdi. Loyiha 2 yoshdan 14 yoshgacha bo‘lgan 
bolalarning xaritalarni tez va oson o‘rganishiga xizmat qili-
shi ta’kidlanmoqda.

Samarqand xalqaro aeroporti-
da soatiga 1200 nafardan  ziyod 
yo‘lovchiga bojxona xizmatlari 
ko‘rsatib kelinmoqda. Oldin maz-
kur aeroportda nazorat, xavfsizlik va 
fuqarolarga xizmat ko‘rsatish tizimida 
muammo va kamchiliklar, qonunbu-
zilish holatlari ko‘p kuzatilgan. Ayni 
paytda tizimda inson omili kamayti-
rilib, fuqarolarni qabul qilish va xiz-
mat ko‘rsatishda tezkorlik ta’minlan-
moqda.

Viloyat bojxona boshqarmasi tomonidan 
tashkil etilgan press-turda “Samarqand aero-
porti” chegara bojxona postida yo‘lovchilar 
uchun yaratilgan sharoitlar hamda “masofaviy 
bojxona nazorati” tizimi haqida batafsil ma’lu-
mot berildi.

Bojxona posti boshlig‘i Akbar Meliboyevning 
ma’lum qilishicha, Samarqand xalqaro aeropor-
tining uchib ketish yo‘laklarida 2022-yil aprel 
oyidan O‘zbekistonda ilk marta “masofaviy 
bojxona nazorati” tizimi ishga tushirilgan. Ushbu 
tizim orqali O‘zbekistondan boshqa davlatga 
uchib ketuvchilar 30 soniyada bojxona tekshi-
ruvidan o‘tadi. Ularning yuklari ham shuncha 
muddatda tekshiriladi. Qolaversa, mamlakat-
ga keluvchi har qanday shaxs va uning yuki 
haqidagi ma’lumot aeroportdagi  situatsion 
markazga oldindan yetkaziladi.

- Shubha ostiga olingan fuqarolar aeroport-
ga kirgach, yukini topshirib, o‘zi “body scan-
er” qurilmasidan o‘tadi, - deydi A.Meliboyev. 
-  Ularning tanalari skaner qilinib, ma’lumotlari 
elektron jurnalda qayd etib boriladi. Agar fuqaro 
bungacha ushbu aeroportdan uchgan bo‘lsa, 
u haqdagi eski ma’lumotlar tarixi ham chiqadi. 
Ushbu qurilma giyohvand moddalar, zargar-
lik buyumlarini oshqozoniga yoki tanasining 
boshqa qismiga yashirib o‘tmoqchi bo‘lganlarni 
tezda aniqlaydi. Yuklar esa rentgen apparatidan 
o‘tkaziladi. Uskuna monitorida yuk ichida ni-
malar borligi ko‘rinadi va har bir jism maxsus 
belgilangan ranglarda tasvirlanadi. 

O‘zbekistonga kirish, ya’ni aeroportning 
uchib kelish qismida har bir fuqaro va yuklar-

ning ma’lumotlari avvaldan aeroportdagi situat-
sion markazga yetkaziladi. Bino shiftiga o‘rnatil-
gan maxsus kameralar shubha ostiga olingan 
fuqarolarni avvaldan aniqlaydi hamda ularning 
ko‘rinishi, kiyimi, yuki haqidagi tafsilotlarni 
situatsion markazga yetkazadi. Markaz xodim-
lari buni ko‘rgach, uchib kelish joyida turgan 
tekshiruvchi bojxona xodimlariga xabar qiladi. 
Tekshiruvchilar shubhaga olingan yo‘lovchilar-
ni to‘xtatib, yuklarini ikki uch o‘lchamli nazorat 
apparatidan o‘tkazadi. Agar ortiqcha tovarlar 
aniqlansa, uni vaqtincha saqlovga qo‘yadi. 
Yo‘lovchi bilan huquqbuzarlik bo‘yicha bayon-
noma tuziladi. 

Press-tur davomida uchib kelish va ketish 
bo‘yicha barcha reyslar haqidagi ma’lumot-
lar “Aviamn” dasturidan o‘rin olganiga guvoh 
bo‘ldik. Uchib kelayotgan fuqaroning ma’lumoti, 
hatto qaysi o‘rindiqdaligi ham dasturga kiriti-
lar ekan. Masalan, Turkiyaga uchib ketmoqchi 
bo‘lsangiz, siz xarid qilgan chiptadan tortib, 
tegishli ma’lumotlaringizgacha barchasi Turkiya 
aeroportida bo‘ladi. Ma’lumotlar O‘zbekistonga 

ham xuddi shu tartibda yetib keladi. 
- Masofaviy bojxona nazorati tizimi ishga 

tushgach, qoidabuzarliklarni aniqlash ko‘pay-
moqda, - deya so‘zida davom etdi A.Melibo-
yev. -  Avval nazorat tizimi talab darajasida 
bo‘lmagani uchun taqiqlangan buyumlar va 
yuklar turli yo‘llar bilan olib o‘tilgan. Ayni payt-
da esa bu ning iloji yo‘q. Jumladan, 2023-yil-
da Samarqand xalqaro aeroportida 9 milliard 
so‘mlik bojxona qoidabuzarliklari aniqlandi. 
Joriy yilning yanvar oyida esa 145 nafar xavf 
kuzatilgan yo‘lovchi “qizil” yo‘lakka yo‘naltirilib, 
22 ta huquqbuzarlik holati aniqlandi va qiymati 
1063,360 million so‘mlik tovar-moddiy boy-
liklarning noqonuniy aylanishiga chek qo‘yildi. 

Shu yilning yanvar oyida “Samarqand aero-
porti” chegara bojxona posti orqali 563 ta 
aviareys amalga oshirilib, o‘tgan yilning shu 
davriga nisbatan reyslar soni 109 taga yoki 24 
foizga ko‘paygan. 95 ming 645 nafar yo‘lovchi 
harakatlangan. Bu o‘tgan yilning shu davriga 
nisbatan 55 foizga ko‘pdir. 

F.FAXRIDDINOV.

«Samarqand suv ta’minot» MChJ 
tomonidan Bulung‘urga uyushtirilgan 
press-turda tuman aholisining ichimlik 
suvi ta’minoti va oqova suv xizmatlari 
bilan ta’minlash, «Yangi O‘zbekiston» 
massivida amalga oshirilayotgan ishlar 
haqida ma’lumot berildi. 

Tumanda yashovchi qariyb 193 
ming aholining 141 ming nafari, ya’ni 
74 foizi markazlashgan ichimlik suvi 
bilan ta’minlangan. Qolganlari pishma 
quduq, buloqlar hamda tashib  keltirish 
orqali ichimlik suvidan foydalanadi. 
O‘tgan yili Changal-1 mahallasida 2 ta, 
Qo‘ng‘irot,  Mo‘g‘ol, Tegirmon qishloq-
larida bittadan yangi suv inshootlari 
qurilib, 14,2 kilometr ichimlik suv tar-
mog‘i tortildi. Natijada 3,5 ming aholi 
ilk bor ichimlik suvi bilan ta’minlandi. 
«Tashabbusli budjet» dasturi asosida 
Elobod mahallasining Changal qish-
log‘idagi 90 ta xonadonga toza ichimlik 
suvi tarmog‘i tortildi.

- Tumanda 197 ta suv inshooti va  
208 ta  artezian quduqlari bo‘lib, 498,7 
kilometr suv tarmoqlari orqali aholiga 
ichimlik suvi yetkazib berilmoqda,- deydi 
«Samarqand suv ta’minoti» MChJ tuman 

bo‘limi boshlig‘i Bahriddin Fayziyev. – 
55 ta mahalladan 15 tasi to‘liq, 30 tasi 
qisman ichimlik suvi bilan ta’minlangan 
bo‘lsa, 10 ta mahalla aholisi muqobil 
manbalardan foydalanadi. Faqat tuman 
markazidagi mahallalarda yashovchi 
3525 nafar, ya’ni 12,3 foiz aholigina 
oqova suv xizmatidan bahramand. Ho-
zircha 3 ta oqova suv inshooti va 12,6 
kilometr oqova suv tarmog‘i mavjud. Bu 
hududimiz uchun juda kam.  

Press - tur ishtirokchilari «Yangi 
O‘zbekiston» massivini ichimlik suvi bilan 
ta’minlovchi inshoot hamda Kattaqishloq 
mahallasida qurilishi boshlangan su-
voqova tozalash nasos stansiyasi bilan 
yaqindan tanishdi.

Massiv hududidagi zamonaviy suv 
ta’minoti inshooti 55 ta ko‘p qavatli uy-
dagi 1100 ta xonadondan tashqari 2 ta 
maktab va 3 ta bolalar bog‘chalarini toza 
ichimlik suvi bilan ta’minlash imkoniyati-
ga ega.

Tozalash inshooti va 12,8 kilometr 
oqova tarmoqlari qurilib, ishga tushgach, 
tumanning 35 foiz aholisi mazkur tizim-
dan foydalanadi. 

D.O‘TAMURODOV.

Kadastr xizmati: 

Inspektorlarga 
planshet beriladi

BOJXONA tekshiruviga 

30 SONIYA kifoya

Yangi inshootlar
bulung‘urliklarga qulayliklar yaratadi

- Bulung‘ur tumanidagi 55 mahallaning 10 tasida 
ichimlik suvi ta’minoti og‘ir. 

- Tuman aholisining bor-yo‘g‘i 12,3 foizi oqova suv 
xizmatidan foydalanadi. 

- Tumanda homiylik va hashar yo‘li bilan 14,2 kilo-
metr ichimlik suvi tarmog‘i tortilgan. 



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

T.SIDDIQOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
12 694 nusxada chop etildi. Buyurtma 121. Hajmi 2 bosma taboq, bichimi A-2

4 Ezgu amallar bizda azaldan muqaddas sanalgan
2024-yil 2-mart, 
shanba

ARXITEKTURA - 
"MUZLATILGAN MUSIQA"
Gyote bejizga arxitekturani 
"muzlatilgan musiqa", deb 
atamagan. Shu ma’noda uning 
"Faust"idan olingan iqtibos 
shundan dalolat beradi: "Trigliflar 
jaranglaydi, ustunlar, gumbazlar 
sado beradi va ajib ibodatxona 
kuylayotganga o‘xshaydi". Bu 
shunchaki tasvir emas: san’at 
borasida arxitektura va musiqa 
haqiqatan ham bir-biriga bog‘liq 
va uyg‘undir.

EGILGAN ENG BALAND BINO
Monreal minorasi dunyodagi 
egilgan eng baland bino 
hisoblanadi. U 175 metr 
balandlikda va Piza minorasiga 
qaraganda ancha katta burchak 
ostida egilgan. Minora tepasiga 
arqonli yo‘lga o‘xshash qiya lift 
orqali chiqish mumkin. Minora 
1976-yilgi Olimpiada sharafiga 
qurilgan va 2015-yilda uni ofis 
binosiga aylantirish jarayoni 
boshlangan.

LOYDAN YASALGAN 
"BUYUK MASJID"
Mali respublikasining Jenn 
shahrida Afrikaning eng mashhur 
va diqqatga sazovor joylaridan 
biri - Jenne jome masjidi mavjud. 
Uni Buyuk masjid ham deyishadi. 
Ushbu dunyodagi eng katta loydan 
yasalgan masjid har yomg‘irli 
mavsumdan keyin rekonstruksiya 
qilinadi. Jenne masjidi va shahri 
YUNYESKOning Jahon merosi 
obyektlari ro‘yxatiga kiritilgan.

VERTIKAL UCHISH-QO‘NISH 
YO‘LAGI
Qo‘shma Shtatlar Vetnam 
urushi paytida Amerika qiruvchi 
samolyotlari uchun baza 
bo‘lib xizmat qilishi mumkin 
bo‘lgan aeroportni kengaytirish 
maqsadida Laosga mablag‘ 
va beton ajratdi. Ammo 
mablag‘ va beton shartnoma 
imzolanishidan oldin Laosga 
yetib keladi va Laos undan 
Ikkinchi Jahon urushida halok 
bo‘lgan askarlarga yodgorlik 
- Patusay zafar arkasi quradi. 
Mamlakatning 11 yil davomida 
qurilgan asosiy diqqatga sazovor 
joyini vertikal uchish-qo‘nish 
yo‘lagi ham deb atashadi.

QULAYOTGAN MINORA
Piza minorasi hech qachon 
tik turmagan. Yumshoq zamin 
tufayli 1173-yilda qurilish 
paytida u og‘a boshladi. Minora 
xavfsizlik nuqtai nazaridan bir 
necha marta yopilgan. 1990-yilda 
egilish halokatli darajaga 
yetdi. Minorani saqlab qolish 
uchun o‘n yil mehnat va 30 
million yevrodan ortiq mablag‘li 
reja qilingan. Loyihaga butun 
dunyo ekspertlari jalb etilgan. 
Muvozanatni saqlash uchun 
qo‘rg‘oshin bloklar o‘rnatilgan, 
ulkan po‘lat kabellar bog‘langan, 
minora ostidan diagonal 
tunnellar qazilib, suv chiqarish 
ishlari olib borilgan, 15 metrlik 
beton qoziqlar urib, poydevori 
mustahkamlangan. Nihoyat, 
minorani qo‘llab-quvvatlovchi 
po‘lat kabellar tortilib, binoni 
bosqichma-bosqich to‘g‘rilash 
boshlangan. Natijada minoraning 
egilish burchagi to‘rt darajaga 
qisqargan. Olimlar uning 850 
yoshida "o‘zini juda yaxshi his 
qilayotgani"ni tasdiqlashadi.

O‘qing, qiziq

G.XOLDOROVA tayyorladi.

Islom tarixchi olim-
lari bu borada ko‘plab 
ma’lumotlar to‘pla-
gan. Hatto ularning 
adadlarini hisoblab, 
manbalarda zikr 
etishgan. Ammo arab 
olimi Muhammad 
Said Mubayyizning 
“Sahobiya ayollar 
hayoti qomusi” asari bu 
yo‘nalishdagi kamsonli yaxlit 
bir  manba hisoblanadi. Unda asri 
saodatda yashab o‘tgan 1526 nafar 
sahobiya ayollar haqida ma’lumot 
berilgan.  

Islom olamida e’tiborli manba 
hisoblangan ushbu kitobdan endilik-
da o‘zbek kitobxonlari ham bahra-
mand bo‘lish imkoniga ega. Yaqinda 
asarning birinchi juz'i viloyat bosh 
imom-xatibi Zayniddin Eshonqulov 
tarjimasida nashr etildi.  

Kitobda nomi zikr qilingan ayol 
sahobalar – Muhammad sollallohu 
alayhi vasallam bilan uchrashgan, u 
zotga iymon keltirib, muslima holida 
vafot etgan ayollar haqidagi rivoyatlar, 
islom jamiyatlarida xotin-qizlar ning 
o‘rni, ularga xos fiqhiy masalalar haqi-
da ma’lumotlar o‘rin olgan. Kitobni 
qo‘liga olgan o‘qirman unda eng avval 
mo‘minlar onasi, sahobiya ayollarning 
avvali, so‘nggi payg‘ambar Rasululloh 
sollallohu alayhi vasallamning ilk vahiy 
kunlarida qo‘llab-quvvatlagan Xadicha 
onamizning qahramonliklariga guvoh 
bo‘ladi. Shuningdek, jamlanmada 
nomi zikr etilgan sahobiya ayollar ning 
ibratli hayoti, iymon yo‘lidagi matonati 
va jasorati, sabr-bardoshi bugun ham 
muslima opa-singillari miz uchun be-
baho ilm va ibrat vazifa sini o‘taydi.

Oynisa BURXONOVA,
Past Darg‘om tumani.

Hojilar ibrati: 

“Maktabimga va 
nabiramga 10 kitob”

Payg‘ambarimiz sollallohu 
alayhi vasallamga zamondosh 
bo‘lgan, u zotni ko‘rgan yoki 
suhbatdosh bo‘lgan, ham-
rohlik qilish baxtiga muyassar 
bo‘lib, sahobalar qatorida 
qanchalab sahobiya ayollar 
borligi ma’lum va mashhur.

Sahobiya 
ayollar

O‘tgan yil Toyloq tumanidan ikki mingga yaqin 
yurtdoshimiz Umra va qirq nafardan ortiq ki-
shi Haj amallarini bajarib keldi. 

Aslida, bu oddiy gap, xabar. Lekin buning mohiyatini ang-
lagan odam uchun bu kichik raqamlar emas. 

Rost-da, bir necha yil oldin Saudiya Arabistoniga borib, 
ushbu ibodatlarni bajarib kelishga ko‘pchilikning iqtisodiy 
imkoniyati yetsa ham buning imkoni yo‘q edi. Yillab navbatda 
turishga to‘g‘ri kelardi. Orzusiga erisholmay o‘tib ketganlar 
qancha bo‘ldi!

Shukrki, bugun yil davomida Umra amallarini bajarib kelish 
uchun davlatimiz tomonidan sharoit yaratildi. Xususiy sayyohlik 
firmalariga ham bu faoliyat bilan shug‘ullanishga ruxsat berildi. 
Hajga yo‘llanmalar soni yil sayin oshirib borilmoqda. 

Endilikda yurtdoshlarimiz Saudiya Arabistoniga borish uchun 
elektron viza olishi va bu bilan Umraga borishi hamda qirollik 
bo‘ylab sayohatni amalga oshirishi mumkin.

Xullas, bugun Makka va Madina shaharlariga borib, 
muqaddas dinimiz amallarini bekami-ko‘st ado etib kelish 

uchun keng imkoniyat bor. Bu imkoniyatdan hamyurtla rimiz 
samarali foydalanmoqda.

To‘g‘ri, ba’zida ulug‘ ibodatni bajarib kelgan ayrim kishilar-
ning turli dabdabalarga berilayotgani, ortiqcha ma’raka-ma-
rosimlar o‘tkazayotgani haqidagi gap-so‘zlarni eshityapmiz. 
Ijtimoiy tarmoqlarda bu haqdagi videolavhalarga ko‘zimiz tush-
yapti. Lekin bunday holatlar sekin-asta kamayib bormoqda va 
umuman olganda, ijobiy jihatlar ko‘proq namoyon bo‘lmoqda.

– Avvalo, ushbu safarlarga borishni niyat qilishning o‘zi 
kishini ruhan poklanishga, ko‘proq ezgu ishlarni amalga 
oshirishga undaydi, – deydi Ma’naviyat va ma’rifat markazi 
Toyloq tumani bo‘limi rahbari Ziyodulla Avazov. – Bu uning 
oilasidagi muhitga, yaqinlariga ham ta’sir ko‘rsatadi. Bunga 
ko‘p guvoh bo‘lganmiz. Hatto hojilar ko‘p bo‘lgan mahal-
lalarda ijtimoiy-ma’naviy muhit boshqa joylardagidan farq 
qilishini ko‘rganmiz. Odamlar bunday kishilarning gapini 
ikki qilmaslikka intiladi, pand-nasihatiga quloq tutadi. Bu 
xalqimizning muqaddas dinimizga e’tiqodi mustahkamligi, 
ezgu ishlarga xayrixohligi bilan ham bog‘liq, lekin baribir ho-
jilarning el o‘rtasida obro‘-e’tibori yuqori bo‘lishi haqiqat. Va 
bundan yoshlar ta’lim-tarbiyasi, joylardagi yaxshi ma’naviy 

muhit yaratish, oilaviy ajrimlarning oldini olishda foydalanish 
mumkin. Biz tumanimizda aynan shunday yo‘l tutyapmiz.

Qarang, bir yilda ikki mingdan ortiq toyloqlik muqaddas 
safarga borib kelibdi. Tumanimizdagi 50 mahallaning har 
biridan kamida o‘n  kishi Umra yoki Hajga borgan. Yuqorida 
aytganimdek, nafaqat ikki ming xonadonda, balki mahallalar-
da ham ma’naviy muhit o‘zgaradi-ku. Bunga joylarda aholi 
bilan uchrashganimizda ham ko‘p guvoh bo‘lamiz.

Misol uchun, Jumabozor qishlog‘idagi hojilar “Maktabim-
ga va nabiramga o‘n kitob” tashabbusi bilan chiqib, farzandu 
nabiralariga va ular o‘qiyotgan maktablarga kitob sovg‘a 
qilishdi. Tepaqishloq mahallasida yashovchi Shafoat hoji ona 
esa kam taminlangan oilalarning 15 nafar farzandi uchun 
sunnat to‘yi o‘tkazib berdi. Chorbog‘tepa mahallasidagi Isroil 
hoji To‘xtayev esa o‘z tibbiy  klinikasida 20 nafarga yaqin 
kambag‘al kishilarning salomatligini tiklashiga ko‘maklashdi. 
Xonchorbog‘lik Otabek hoji mahalla ko‘chalarini obod qilib, 
qabriston atrofini devor bilan o‘rashga bosh-qosh bo‘ldi.

Hojilarning bunday ibratli ishlarini har bir mahalla, qishloq-
da ko‘rish mumkin.

– El oldiga chiqqanimizda o‘sha hudud ahli hoji ota, 
hoji onalar gapirsin, deyishadi, - deya so‘zida davom etadi 
Z.Avazov. – Ular orqali o‘z taklif, tashabbuslarini bildirishadi. 
Ba’zida ayrim xonadonlardagi notinchlikni o‘rganish yoki 
oilaviy ajrimlarning oldini olish uchun borganimizda ham 
mahalla xodimlari bilan birga hoji ota va onalar hamrohimiz 
bo‘lishadi. Ularning nasihatlari, pandlari ko‘proq tosh bo-
sadi. Ba’zida ularning o‘zlari ibrat bo‘lib, notinch oilalardagi 
xotirjamlik uchun kafil bo‘lishadi. Birovning, garchi ular qo‘ni-
qo‘shni bo‘lsa ham, tashvishini o‘ziniki kabi qabul qilish, 
yoshlarni to‘g‘ri yo‘lga boshlashni o‘z zimmasiga olish har 
kimning ham qo‘lidan kelmaydi.

Ana shu jihatlarni hisobga olib, mahallalarda hoji ota va 
hoji onalardan iborat targ‘ibot guruhlari tashkil etyapmiz. 
Bu borada joriy yildan ish boshlagan mahallalar uyushmasi 
tuman bo‘limi bilan hamkorlikda ishlayapmiz.

Ezgu ishlarni amalga oshirish va odamlarga yaxshilik 
qilish, mehr-muruvvatli bo‘lish, xayriya va saxovat yumushlari 
muqaddas dinimizning bosh g‘oyalari hisoblanadi. Qolaver-
sa, bu har bir inson tomonidan qalb amri bilan bajariladi. 
Netong ki, bunda hojilarning ibrat bo‘lishi, qilgan amallariga 
mos ezguliklari boshqalar uchun saboq vazifasini o‘tashi, 
shubhasiz.

G‘olib HASANOV.

Ozor berma
Dilimni sog‘inchlar qiynaganida
Yuragingda mudom bo‘lsam edi,bas.
Visoling so‘roqlab kelmaganida
Qalbda faryod urar hijron degan sas.

Ko‘zing qarog‘ida yashasam, mayli,
Muhabbatning anjir bog‘ida qolsam.
Ozor berma menga,shu ishq tufayli
Qalbingning qa’riga singib yo‘qolsam.

Koshkiydi har aytgan so‘zingda bo‘lsam,
Har baytu g‘azallar menga o‘qilsa.
Sevgining doriga osilib o‘lsam,
Mening haqimda ham doston to‘qilsa.

Mayliga,yashasam nigohlaringda,
Ko‘rinsam sochingning qirovlarida.
Ishq degan so‘z bo‘lsam dudoqlaringda.
Toblansam, mayliga, olovlarida.

Visol to‘n bichganda hijrondan tonib,
Uni men egnimga qilarman libos.
Muhabbat sharobin icharman qonib,
Taqdirim, to‘ldirib qo‘ygil, iltimos.

Kelaqol, azizim,turibman kutib,
Senga uzatilgan qo‘llarimdan tut.
Toleim, ketayapman sinovdan o‘tib,
Meni sevishganlar bog‘larida kut..!

Beqiyos dardlarga chidagan ko‘nglim,
Gohida pinhona yig‘lagan ko‘nglim.
Nohaq zulmlarni ko‘targan ko‘nglim,
Turli sinovlardan o‘tolgan ko‘nglim.

Mehr ko‘rsatding-u, mehr ko‘rmading,
Sevgan kishing bilan suhbat qurmading.
Shu keng jahonga goh sig‘may yig‘lading,
Sen deb ataganni sizlagan ko‘nglim.

Qaqragan sahrodek yashading suvsiz,
Bir zum yashamading g‘amsiz, qayg‘usiz.
Kulguni xohlading, ammo kulgusiz,
Tuhmat, ig‘volardan bezigan ko‘nglim.

O‘lkaga yuz ochib kelganda bahor,
Daraxtlar gullasa, bo‘lur husndor.
Lekin sen o‘zingga yasagaysan dor,
Bardoshi tugagan bechora ko‘nglim.

Bizni qiynadilar ko‘ngli qoralar,
Kelgin, dardlashaylik biz sadporalar,
Qalbim qog‘ozini qalam qoralar,
Zulmatning qo‘ynida yakdona ko‘nglim.

Umidli dunyo bu, yig‘lashni qil bas,
Dunyoda hech narsa abadiy emas.
Olamdan noumid o‘tmagay hech kas,
Topilar dardlarga bir chora, ko‘nglim.

Kishi maqsudiga yetgay, topilsa sabru toqatdan.
Demakkim sabru toqatlar darak bergay saodatdan.

Saodat ma’nisin bilmas, bu olamda ko‘p insonlar,
Shu boisdan chiqolmaslar jahl birla zalolatdan.

Har yon mo‘jizalar boqsang,shuuring birla anglab ol,
O‘qib ibratlar olgin ko‘p hikoyatdan, rivoyatdan.

O‘tib ketdi bu olamdin necha-necha valiyulloh,
Saboq berdi kishilarga basharotdan, karomatdan.

Sanarman o‘zni baxtli deb, qilolsam Robbima qulliq,
Ne boiskim, xabar bergan baqo birla qiyomatdan.

Saodat shundadirkim, gar topib Alloh rizosin,
Nasib etsa anga jannat, bo‘lur unga kifoyatdan.

Mavluda, tinch, salomat bo‘l, tilingdan qo‘ymagil Haqni,
Sanga yor bo‘lsa baxt, iqbol, bo‘lur shunda adolatdan.

Mavluda RO‘ZIYEVA,
Ishtixon tumani.

Ko‘nglim

Zarafshon bo‘yida Sabr

Bahor ilhomlariKitob javoningizga

Yurak otday hurkar, hayiqar,
Zarafshonning asov shashtidan.
Badar ketgan hislarim qaytar
Ona yurtning azim dashtidan.

Shoirlarning ko‘ksin yorguday
Ilhom bilan jo‘shar Zarafshon.
Ulug‘ daryo qoshida meni 
G‘arq qiladi beadoq doston.

Uning saxo hovuchlaridan
Do‘stu dushman quruq qolmagan.
U-chi iqbol xazinasiga
Oltin tashib beli tolmagan.

Ona yerga suvday singadi
Jonim, she’rim, mehru sog‘inchim.
Bir jilg‘acha nafim bormi deb,
Yo‘qoladi oromim, tinchim.

Nechun nisor etmay bu jonni!
Dashtlar, tog‘lar turar barqaror.
Qanday kengfe’l elim bor mening,
Qanday ulug‘ daryolarim bor!

Shodmonqul SALOM.


